
2026مئی  4اوننگ گوجری  نيوز  بوليٹن  
************************ 

 يوه  آکاشوانی  جموں  ہے  عبدلرحمان  تے  نصرت چوہدری تيں  خبر سُنو۔ 
********************* 

HEADLINES 
۔ليفٹينٹ  گورنر  منوج  سنہا  نے  کہيو  ہے  جے  بين  رياستی  ووشو  چيمپين  شپ  اتحاد  ١
تے  نوجواناں  غی  طاقت  غی  عکاسی  کرے۔    

۔ششمائی  دربار  بدل  غا  دفتراں نے  سرينگر  مانہہ  دوباره  کم  شروع  کردتو   ٢
ہے۔کيونجے  سيول  سيکرٹريٹ  نانہہ  گرمياں غی  دارلحکومت  مانہہ  باضابطہ  طور  ور   
کهول  دتو  ہے۔دفتراں گا  اتُ  کهلن  گا  موقع  ور  وزير  اعلی  عمر  عبدالله نے  انتظامی   

 سيکرٹرياں  غے  سنگ  ايک  ميٹنگ  غی  صدارت  کی۔ 
۔  ترے  وزراء  تے  وزير  اعلی  غا  مشير ،  مئی  مہينہ  غے  دوران  سيول  سيکرٹريٹ  ٣
جموں مانہہ  دستياب  ريں گا۔    

۔جموں  کشمير  غا  نوجوان  جمناسٹ  رودراکش کهنہ  نے  تهائی  لينڈ  مانہہ  منعقده  پہلی ۴
مناسٹک  سٹارز  چيمپين  شپ  مانہہ  چاندی  غو  تمغو  حاصل   جے۔آر۔سی  ايروبک ،  ج  

 کيو  ہے۔ 
۔محکمہ  موسميات  نے  اج  جموں  کشمير  غا  بکه بکه  مقامات  ور  موسم  ابرآلود،   ۵

مئی  توڑی  موسم  خشک    9تيں    6بارش  تے  تيز  ہواواں  غی  پيشن  گوئی    کی  ہے۔
 رہن  غی  توقع  ہے۔ 

********************* 
LG  WUSHU C'SHIP 

جس  غی     2026مرد۔و۔خواتين  واسطے  کلُ  ہند  بين  يونيورسٹی  ووشو  چيمپين  شپ   
ميزبانی  کشمير  يونيورسٹی  کررئی  ہے۔  غو  ليفٹينٹ  گورنر منوج  سنہا  نے  اج  افتتاح   

کيو  ہے۔اس  موقع  ور  خطاب  کرتا  واں  ليفٹينٹ  گورنر  نے  کہيو  جے  ياه  چيمپين  شپ  
اتحاد  کهيڈاں  گا  جزبہ  تے  نوجواناں  غی  طاقت  غی  علامت  ہے۔  تے  اس  نانہہ    

مرکزی  زير  انتظام  علاقہ  تے  ملک  واسطے  ايک  اہم  سنگ  ميل  قرار  دتو۔ليفٹينت  
ہزار  تيں زياده    1تيں  زياده  يونيورسٹياں  تيں  آيا  واه 50سو   1گورنر  منوج  سنہا  نے

خير  مقدم  تے  انُہاں  نانہہ  سرينگر  غی  مہمان  نوازی  و  قدرتی  حُسن   کهيلاڑياں  غو  
تيں لطف  اندوز  ہون غی  دعو ت  دتی۔انُہاں  نے  کہيو  جے  ياه  چيمپين  شپ  صرف  تمغہ  

جتن  غا  باره  مانہہ  نی  بلکہ  کردار  سازی  نظم۔و۔ضبط  تے  باہمی  احترام  نانہہ  فروغ    
دين  واسطے  وی  ہے۔اس  موقع  ور  بولتا  واں  ليفٹينٹ  گورنر  موصوف  نے  مزيد  اس  

طرح  کہيو۔۔۔۔۔۔۔۔۔۔۔۔    
********************* 
DARBAR  MOVE 

ششمائی  بُنياد  ور  ہون  آلا  دربار  بدل  غا  دفتراں نے  سرينگر  مانہہ  دوباره  کم  شروع   
کردتو  ہے۔  کيونجے  سيول  سيکرٹريٹ  نانہہ  باضابطہ  طور  ور  گرمياں آلی  راجدهانی   

مانہہ  کهول  دتو  گيو  ہے۔وزير  اعلی  عمر  عبدالله نانہہ  سرينگر پُجن  ور  جموں  کشمير   
پوليس  غی  طرفوں گارڈ  آف  آنر  يعنی  سلامی  پيش  کی  گئی۔ہنُ  افسر  تے  ملازمين  



گرمياں  غی  راجدهانی  تيں  اپنا  فرائض  انجام  ديں  گا ۔  جہرو  کہ  دربار  بدل  غا  نظام   
  بار  منتقلی 2غے  تحت  جموں  تے  سرينگر  غے  بشکار  دفاتر  غی  روايتی  سال  مانہہ

سال  غا  وقفہ  غے  بعد  پچهلے  سال  دوباره  بحال  کيو    6غی  نشاندہی  کرے۔  يوه  نظام
گيو  تهو۔ سيول  سيکرٹريٹ  مانہہ  ہون  آلی  تقريب  نے  سخت  حفاظتی  انتظامات  غے   
بشکار  سرينگر  مانہہ  گرمياں  گا  مہيناں  واسطے  انتطامی  سرگرمياں گا  باقاعده  آغاز   

 نانہہ  اجُاگر  کيو  ہے۔ 
******************* 

CM  MEETING 
سيول  سيکرٹريٹ  سرينگر  مانہہ  دفتراں  غا  دوباره  کهُلن  غا  موقع  ور  وزير  اعلی   

عمر  عبدالله نے  اج  انتظامی  سيکرٹرياں  غے  سنگ  ايک  ميٹنگ  غی  صدارت  کی۔نائيب 
وزير  اعلی  وی  اس  ميٹنگ  مانہہ  موجود  تها۔  وزير  اعلی  نے  کماں  غی  بروقت    

تکميل  احکامات  ور  موثر  عمل  درآمد  تے  محکماں  غے  بشکار  بہتر  رابطہ  کاری  غی  
ضرورت  ور  زور  دتو۔  انُہاں نے  محکمہ  اسٹيٹس  نانہہ  ہدايت   دتی  جے  مناسب    

انتظامات  يقينی  بنايا  جيں ۔  جن  مانہہ  ملازمين  واسطے  رہائشی  سہوليات  تے  دفتراں   
کاج  شامل  ہے۔ گو  ہموار  کم    

********************* 
ROASTER  MINISTERS 
غا  مہينہ  واسطے  سيول  سيکرٹريٹ  جموں     2026جموں  کشمير  حکومت  نے  مئی 

مانہہ  وزراء  غی  دستيابی  گو  شيڈيول  وی  جاری  کردتو  ہے۔  ايک  حُکم  نامہ  غے   
مئی  توڑی  ات  دستياب  ريں   8مئی  تيں   4مطابق    نائيب  وزير  اعلی  سريندر  چودهری   

مئی  تک  ات    15مئی  تيں   11گا ۔  ان  گے  بعد  وزير  صحت  محترمہ  سکينہ  اتو  
ميی  توڑی  ات     22مئی  تيں   18موجود  ريں گا۔ وزير  اعلی  غا  مشير  ناصر  اسلم  وانی

مئی   29مئی  تيں   25دستياب  ويں  گا۔  جد  کہ  زرعی  پيداوار  گا  وزير  جاويد  احمد  ڈار  
وں  مانہہ  موجود  ريں  گا۔ توڑی  سيول  سيکرٹريٹ  جم   

*********************** 
KALARI  POPULARITY 

وزير  اعظم  نريندر  مودی  غی  طرفوں  حال  ہی  مانہہ  من غی  بات  پروگرام  غا  اک   
شماره  مانہہ  جموں  کشمير  غا  روايتی  کلاڑی  پنير  غا  سواد  غا  ذکر  نے  اس  غی   

پورا  ملک  مانہہ  مقبوليت  بدها  دتی  ہے۔  مہارا  ادهمپور  غا  ضلع  نمائنده  نے  جانکاری  
ديتا  واں  دسيو  ہے  جے  ہنُ  قومی  شاہراه  غے  دوئے  پاسے  قائم  دُکاناں  تے  مقامی   
دُکاناں  ور  کلاڑی  غی  منگ  بدهتی  جارئی  ہے۔آکاشوانی  غا  خبراں  آلا  شعوبہ     دوجی  

سنگ  گل  کرتا  واں   ايک  سياح  نريندر  سنگه  نے  اس  طرح  کہيو۔۔۔۔۔۔۔۔اسے  دوران   
کلاڑی  فروخت  کرن  آلا  دُکانداراں  غے  مطابق  کلاڑی  ہنُ  علاقائی  مقبوليت  تيں  بده   
غے  ہنُ  قومی  سطح  ور  جانی  پچهانی  جارئی  ہے۔جس  نال  مقامی  سطح  ور  آمدنی   

مانہہ  باہدا  غے  نال  نال  روزگار  گا  موقع  وی ميسر  آرہيا  ہيں۔آکاشوانی  غا  خبراں  آلا   
شعوبہ  سنگ  گل  کرتا  واں ، ادهمپور  شہر  غا  ايک  دُکانداد  نے  اپنا  خيالات  گو  اظہار   

 کرتا  واں  اس  طرح  کہيو۔۔۔۔۔۔۔۔۔۔۔۔۔۔۔ 
*********************** 

ANN 



سال  مکمل    90آکاشوانی  بهارت  غو  عوامی  نشرياتی  ادارو،  ملک  مانہہ  نشريات  غا
ہون  غو  جشن  منا رہيو  ہے۔اس  سلسلہ  مانہہ  آکاشوانی  جموں ،  فن ،  ثقافت  تے   

بجے  ايک  سگُم   4مئی  نانہہ  شام  5لسانيت  بارے  اداره  جموں  کشمير  غا  اشتراک  تيں 
سنگيت  پروگرام  غو  انعقاد  کررہيو  ہے۔    

********************** 
GYMNAST 

مئی    1جموں  کشمير    غا  نوجوان،  جمناسٹ  رُودراکس  کهنہ  نے  تهائی  لينڈر  مانہہ  
مئی  توڑی  ہون  آلی  پہلی  جے۔آر۔سی  ايروبک  جمناسٹک  اسٹارز  چيمپين  شپ    3تيں 

مانہہ  چاندی  غو  تمغو  حاصل  کيو  ہے۔  يوه  انُ  غو  پہلو  بين  العقوامی تمغو  ہے۔  اس  
کاميابی  ور  جموں  کشمير  کهيڈ  کونسل  نے  کهيڈاری  نانہہ  مبارک  باد  دتی تے  نال    

ہی  انُ  غا  کوچز  کروپالی  پٹيل  سنگه  تے  ايس۔پی  سنگه  تے    اس  غا  سرپرست   
اداره بهارتی  قابل  تجديد  توانائی  ترقياتی  ايجنسی  نانہہ  وی  سہرايو  گيو۔  نوجوان   

کهيڈ   بارے  محکمہ  غا  سيکرٹری  شاہد  اقبال  چودهری  نے  وی  سماجی     خدمات  تے
ميڈيا  ور  مبارک  باد  ديتا  واں   انُ  غا  روشن  مستقبل    واسطے  آپنی  نيک  تمنا  غو   

 اظہار  کيو۔
*********************** 

CENSUS  TRAINING 
مردم  شماری  بارے  ڈائريکٹوريٹ ،  نے  ميونسپل  کونسل  پونچه  غے  نال  مل  غے  اج  

دناں  غی    6پونچه  شہر  مانہہ  مردم  شماری  واسطے  تعينات  کرن  آلا    لوکاں  غی 
ماسٹر  ٹرينرز  انُہاں  نانہہ  تربيت  فراہم   3تربيت شروع  کردتی  ہے۔بهارتی  حکومت  غا    

گنتی  کرن   33کريں  گا۔  مردم  شماری  بارے  عہدے  دار  اجيت شرما   نے  دسيو  کہ  کلُ  
آلا  عملہ  نانہہ  تربيت  دتی  جارئی  ہے۔  يوه  تربيتی  پروگرام  بهارتی  حکومت  غا  ماہر    

ٹرينرز  غی  نگرانی  مانہہ  ہو رہيو  ہے،  جہيڑا  ميدان  مانہہ  کم  کرن  آلا  نانہہ  صيح   
ريقہ  تيں  ڈيٹا  جمع  کرن  تے ، گنتی  غا  اصول  سکها  رہيا  ہيں۔ اس  موقع  ور  بولتا  ط

 واں ،  اجيت  شرما  نے  اس طرح  کہيو۔۔۔۔۔۔۔۔۔۔۔۔۔۔۔ 
******************** 

NASHA  MUKT  POONCH 
ضلع  پوليس  تے  سيول  انتظاميہ  نے  اج   پونچه  مانہہ  نشہ  مُکت  جموں  کشمير  مہم   
غے  تحت  ايک  بڑی  منشيات  غے  خلاف  ريلی  کڈی۔  اس  ريلی  مانہہ  سينکڑاں  طلبہ،   
سيول  سوسائٹی  غا  لوک  تے سماجی  کارکنُ  نے  اسپورٹس  اسٹيڈيم  پونچه  مانہہ  نشہ   

غی  بدت  نانہہ  ختم  کرن  غو  عہد  کيو۔ڈپٹی  کمشنر پونچه  اشوق   کمار  شرما ، تے   
ايس۔ايس۔پی  شسقت  حُسين  نے  اس  مہم  غی  قيادت  کی۔انُہاں  نے  نوجواناں  تے   

والدين  تيں  اپيل  کی  ہے  کہ  وه  منشيات  غے  خلاف  مضبوط  لڑائی  مانہہ  شامل  ويں  
ع  ابلاغ  سنگ  گل  کرتا  واں  ضلع  سماجی  بہبود  افسر،  خليل  بانڈے  ۔اس  موقع  ور  ذرائ

نے  اس  طرح  کہيو۔۔۔۔۔۔۔۔۔۔۔۔۔۔۔۔۔    
******************** 

AROGYA  MANDIR  RBN 
ذيلی  صحت  مرکز، نانہہ  ہنُ آيوشمان  آروگيہ  مندر  مانہہ  تبديل  کيو  جارہيو  ہے،  جنہاں  

نانہہ  پہلاں  صحت تے  تندرستی  مرکز  کہيو جے  تهو۔اس  غو  بُنيادی  مقصد  ضلع  رام    
بن  مانہہ  جامع  بُنيادی  صحت  غی  سہوليات  نانہہ  فراہم  کرنو  ہے۔  ان  مرکزاں  مانہہ    



کميونٹی  صحت  افسر تعينات  ويں  تے  ات  مفت  ادويات،  تشخيصی  ٹيسٹ ،  ٹيلی   
مشاورت  تے  دائمی  بيمارياں  غا  علاج  جيسی  سہوليات  دتی  جيں۔  اس  قدم  غو  مقصد  

گرائی  سطح  ور  بُنيادی  صحت  غا  نظام  نانہہ  مضبوط  بنانو  ہے۔  جس  مانہہ  ماں  تے   
غی  صحت،  غير  متعدی  بيمارياں ،  ذہنی  صحت  تے  يوگا  ور  خاص  توجہ  دتی    بچہ   

جے۔  اس  بارے  مزيد  گل  کرتا  واں رام  بن  غا  بلاک  ميڈيکل  افسر ،  ڈاکٹر  اوپيندر   
 سنگه   نے  اس  طرح  کہيو۔۔۔۔۔۔۔۔۔۔۔۔۔۔ 

******************* 
WEATHER 

محکمہ  موسميات  نے  اج  زياده  تر  موسم  ابرآلود  رہن  غی  پيشنگوئی  کرتا  واں   اک   
يا  دو  مرحلاں  مانہہ  ہلکی  تيں  درميانہ  درجہ  غی  بارش  تے  تيز  ہواواں  غو  امکان   
ظاہر  کيو  ہے۔کجُ  اک  جگہاں  ور  عہديداراں  نے  تيز  تر  آندهی  چکهڑ  چلن  تے  ژالہ   
باری  گو  انديشو  وی  ظاہر  کيو  ہے  تے  لوکاں  نانہہ  ضروری  احتياطی  تدابير  اختيار   

مئی  توڑی  علاقہ  مانہہ  زياده  تر موسم    9تيں  6کرن  غی  صلاح  دتی  ہے۔  البتہ  آئينده 
 خشک  رہن  غی  امُيد  ہے۔ 

******************** 


